
UN Women éshté organizata e Kombeve té Bashkuara kushtuar barazisé gjinore dhe fugizimit té

PARATHENIE

edia éshté njé aktor i pazévendésueshém né informimin
M e publikut lidhur me té gjitha problematikat gé e prekin

até drejtpérdrejt apo térthorazi, veganérisht lidhur
me ¢éshtje gé kané né fokus informimin dhe ndérgjegjésimin e
publikut. Trafikimi né njeréz dhe né veganti ai i vajzave dhe grave
éshté njé fenomen gé ka nevojé pér profesionistét e medias pér
té informuar, mobilizuar dhe pérfshiré publikun, duke ndihmuar
késhtu né parandalimin dhe né luftén kundér trafikimit. Nga
konsultimet e shumta me profesionisté té medias, kemi kuptuar se
sa e véshtiré éshté gé té ruhet ekuilibri midis profesionalizmit dhe
domosdoshmeérisé pér té béré bujé me lajmin gé po raportohet,
shpesh kjo e dyta duke rénduar mbi profesionalizmin.

Té dashur gazetaré, redaktoré e kryeredaktoré té mediave! Ndikimi
i pamohueshém gé keni né formimin e opinionit publik, ju jep né
doré njé armé té fugishme pér ndryshim dhe pérparim shogéror,
duke nénkuptuar njékohésisht edhe njé pérgjegjési t¢ madhe nga
ana juaj. Historité gé ju sillni dhe ményra si ia ofroni ato publikut
tuaj, edukojné né njé ményré té caktuar publikun, ndérkohé gé e
informojné até. Njé rast trafikimi i raportuar me ndjeshméri ndaj
viktimeés, té drejtave té njeriut dhe ruajtjes sé konfidencialitetit pér té
mos rénduar edhe mé situatén e viktimés apo cénuar efektivitetin

e organeve ligjzbatuese si policia, prokuroria dhe gjykatat, éshté
njé mundési e arté jo vetém pér té informuar, por edhe pér té
ndérgjegjésuar publikun rreth dimensioneve té késaj problematike
mjaft t& ndérlikuar, shpesh té pakuptuar miré, paragjykuar dhe
nénvlerésuar nga publiku, si edhe nga veté profesionistét e medias.



Kriteret bazé té profesionalizmit, pérgjegjshmérisé dhe etikés

né raportimin e rasteve té trafikimit té vajzave dhe grave, jané
kryefjalét e kétij raporti monitorimi té medias sé shkruar, duke na
dhéné késhtu njé panorameé té asaj ¢faré ndodh me raportimin e
késaj problematike. Gjetjet jané shtysa shumé té réndésishme, pasi
Zyra e Koordinatorit Kombétar Antitrafikim dhe Njésia e Medias
prané Ministrisé sé Punéve té Brendshme, me mbéshtetjen e UN
Women Shqgipéri ka ndértuar mbi to, duke hartuar manuale dhe
paketa ndihmése pér gazetarét, duke ofruar mundési trajnimi,
duke pérmirésuar e forcuar urat e komunikimit midis medias dhe
aktoréve publiké e jo-publiké gé punojné me trafikimin e vajzave
dhe grave, e rrjedhimisht duke rritur daléngadalé cilésiné e
raportimit né media. Ka akoma shumé puné pér t'u béré, por pér
aq kohé sa e konsiderojmé njéri tjetrin partneré né parandalimin
dhe pérpjekjet kundér trafikimit té vajzave e grave, misioni yné i
pérbashkét béhet gjithnjé e mé i realizueshém.

Ju falenderojmé pérzemeérsisht pér bashképunimin!

Dr. Elona Gjebrea

Zévendésministre e Punéve té Brendshme

Koordinatore Kombétare pér Céshtje té Luftés kundér Trafikimit té
Personave

Republikén e Shqgipérisé lidhur me trafikimin e grave dhe vajzave.

Raporti éshté pjesé e njé projekti mé té gjeré té zbatuar nga UN Women
dhe Ministria e Brendshme, mbéshtetur nga Instrumenti Evropian pér
Demokraci dhe té Drejtat e Njeriut (EIDHR).

Ky dokument éshté njé raport monitorimi i shtypit té shkruar né

Trafikimi i genieve njerézore mbetet njé shgetésim pér shogériné dhe
autoritetet shqgiptare, qé pavarésisht pérpjekjeve té vazhdueshme, pérballen
me sfida té cilat e kufizojné reagimin e géndrueshém dhe efikas ndaj késaj
dukurie, té njohur si “skllavéria e kohéve moderne.” Studimet tregojné se
faktorét kryesoré gé gojné né trafikimin e grave dhe vajzave jané té lidhur
ngushté me kushtet e véshtira ekonomike té tyre. Faktoré té tjeré pérfshijné
ndérgjegjésimin e pakét rreth ekzistencés sé késaj dukurie, perceptimet e
zbukuruara né lidhje me punén jashté vendit ose me martesat, etj. Dhuna
né familje éshté gjithashtu njé faktor i réndésishém gé e rrit rrezikun e rénies
pre té vajzave dhe grave né rrjetet e trafikimit & genieve njerézore.

Media luan njé rol té réndésishém né luftén kundér trafikimit dhe dhunés
me bazé gjinore, sidomos pér sa i takon ndérgjegjésimit t& popullatés pér
pérmasat e fenomenit, ményrat e parandalimit té tij, si dhe né lidhje me
ushtrimin e presionit pozitiv mbi autoritetet pérgjegjése.

Raporti éshté i ndaré né 4 kapituj kryesoré: konteksti, metodologjia, gjetjet
kryesore dhe rekomandimet. Né kapitullin e paré shpjegohet konteksti

i medias shqgiptare, kuadri ligjor né té cilén ajo vepron, si dhe géllimet

e monitorimit. Né kapitullin mbi metodologjiné jepen shpjegime pér
kampionin e pérzgjedhur, si dhe variablat gé jané marré né shqyrtim.
Gjithashtu, né kété kapitull pérfshihen dhe pyetjet té cilave raporti synon t'u
pérgjigjet. Né kapitullin e treté, jepen gjetjet kryesore t& monitorimit sipas
elementéve kryesoré té raportimit, si dhe sipas autoréve. Né kapitullin e
fundit renditen disa rekomandime pér pérmirésimin e raportimit té trafikimit
té grave dhe vajzave né Shqipéri.

)



KAPITULL
KONTEKSTI

Trafikimi i genieve njerézore dhe, né veganti,
trafikimi i grave dhe vajzave éshté njé
problem bashkéshogérues i franzicionit
postkomunist né Shqipéri. Qé né momentet
e para té shfagjes sé késaj dukurie, media
dhe né veganti, mediat e lajmeve kané
raportuar vazhdimisht rreth saj, duke
ndjekur té gjithé dinamikén e saj, e cila nisi
fillimisht me konstatimin e dukurisé, punén

e institucioneve shtetérore pér parandalimin
e trafikimit, fushatat ndérgjegjésuese dhe
mé vongé, ngritjen e shérbimeve specifike
rehabilituese dhe integruese pér té
mbijetuarat e trafikimit. Pérveg lajmeve dhe
reportazheve, ka pasur edhe dokumentaré
té posagém televizivé' ose seri debatesh
televizivé rreth trafikimit,? efj.

Paralelisht me zhvillimin e raportimit pér
dukuriné e trafikimit té grave dhe vajzave
(TGV), jané kryer edhe monitorime pér té

'TV Klan, Majlinda Bregu, 2000.

2“E nesérmja e harruar’, TVA, 2001, seri debatesh tele-
vizive mbéshtetur nga Ambasada amerikane.

kuptuar dinamikén e kétij raportimi, pikat e
dobéta dhe té forta té tij. Monitorimi i paré
me fokus trafikimin u krye mé 2007 nga
Qendra Aleanca Gjinore pér Zhvillim, ndérsa
né 2010, Organizata Ndérkombétare pér
Migrimin, IOM, mbéshtetur nga Organizata
Austriake pér Zhvillim, mbéshteti njé
monitorim tjetér pér raportimin e trafikimit
dhe dhunés ndaj grave né media.?

Pérfundimet e té dy monitorimeve té rasteve
té trafikimit kané treguar se pavarésisht
déshirés sé miré dhe gatishmérisé pér té
denoncuar kété dukuri shgetésuese, shpesh
gazetarét jané treguar té interesuar pér
rastet specifike apo “skupet’, duke cuar né
stigmatizimin e métejshém té viktimave.

Ka pasur raste té zbulimit té identitetit té té
mbijetuarave, gjé gé ka shkatérruar besimin
mes medias dhe institucioneve pérgjegjése
pér reagimin ndaj trafikimit, pasi ka véné
realisht ne rrezik jetén e njerézve. Jané

3 Mbulimi i trafikimit t& genieve njerézore dhe dhunés né
familje né median e shkruar ndér vite — Njé qasje kraha-
suese, IOM, 2010.



béré pak ose aspak analiza té thelluara té
shkageve gé ¢ojné né trafikimin e grave
dhe vajzave. Diversifikimi i burimeve té
informacionit éshté béré me njé ritém

té ngadalté, por gjithsesi, ato mbeten té
pamjaftueshme pér njé pasqyrim realist té
dukurisé sé trafikimit. Nga ana tjetér, jané
vérejtur mbulime sipérfagésore, pérdorim
i gabuar dhe jo etik i gjuhés né lidhje me
viktimat e trafikimit, mos ndjekje té lajmeve
pasi ato ndodhin, etj.*

Né Shqgipéri, nuk ka njé ligj té posagém pér
shtypin, por vetém pér mediat audiovizive.
Standardet profesionale nuk mbikéqgyren
nga organe té posagme si Urdhri i gazetarit,
Késhilli i shtypit apo Késhillat e etikés, té cilat
nuk ekzistojné. Standardet profesionale

qé pérdoren nga gazetarét né shkrimin

e artikujve jané minimale (jo shkrime pa
burim). Kritika ndaj tyre vjen gjithmoné nga
aktoré té jashtém (konsulenté, pedagogg,
studiues) dhe nuk ka studime gé té tregojné
sesi éshté reaguar ndaj kétyre kritikave,
¢faré masash jané marré pér minimizimin e
gabimeve dhe pérmirésimin e standardeve
té raportimit.

Si matés pér profesionalizmin e medias

4 Po aty.

shérben zbatimi i Kodit té Etikés, i hartuar
né vitin 1996 dhe i rishikuar né vitin 2006.
Kodi éshté mbéshtetur nga shoqatat
kryesore té gazetaréve qé veprojné né vend.
Megjithaté roli i dobét i kétyre shoqatave,

si dhe karakteri jodetyrues i Kodit ka sjellé
shkeljen e vazhdueshme té tij dhe mungesén
e pasojave pér gazetarét apo mediat ku

ata punojné. Unioni i Gazetaréve Shqiptaré,
i cili konsiderohet si organizmi mé i madh i
gazetaréve né vend, me 850 anétaré, éshté
njé entitet jofitimprurés, i cili vepron mé
shumé si njé ombrellé gé mbron té drejtat

e gazetaréve pér sa i takon statusit té tyre
profesional, kontratave me punédhénésit,
marrédhénieve me autoritetet, etj.

Né historiné e shtypit shqgiptar té tranzicionit
demokratik, vetém njé media ka ngritur
Késhillin vetjak té Etikés®, por né pérgjithési
njé praktiké e tillé nuk éshté e pérhapur
népér redaksi. Kohét e fundit jané béré disa
pérpjekje pér té krijuar Avokatin e lexuesve,®
brenda gazetés, po sérish kéto pérbéjné njé
rast té izoluar.

Shqgipéria ka dhe njé kod té posagém pér
raportimin e rasteve té trafikimit,” publikuar
né fagen e Institutit Shqiptar té Medias,

5 Gazeta Shekulli.
5Gazeta Mapo.

7 Grupi Shqiptar i Grave né media, “Kodi i Etikés pér
mediat dhe trafikimin e genieve njerézore”.



por nuk ka té dhéna se sa prej redaksive e
kané pranuar dhe e zbatojné até. Publiku
ka njohuri té pakta né lidhje me median dhe
té drejtat e tij né raport me té dhe pér té
kérkuar respektim t& normave té etikés né

shtyp.

Monitorimet e kryera deri tani jané
pérgendruar kryesisht né ¢éshtje té etikés
gazetareske dhe mbi té gjitha mbulojné
periudha té shkurtra kohore. Né ményré

gé té ndértohet njé bazé e besueshme té
dhénash, gé té dokumentojé té gjithé kété
problematiké né raportimin e trafikimit né
media dhe té japé zgjidhje pér pérmirésimin
e sdj, u ndérmor njé monitorim mé i thellé,
me njé kampion mé té ploté, pér njé
periudhé mé té gjaté kohore,duke filluar nga
1 shkurti 2014 deri mé 31 dhjetor 2014.

Qéllimi i monitorimit éshté té japé njé
pasqyré té ploté té raportimit té trafikimit
dhe té identifikojé disa probleme kyge né
ményrén sesi media e shkruar raporton sot
pér sot mbi trafikimin e grave dhe vajzave né
Shqipéri. Mbi té gjitha, ky monitorim synon
té ofrojé zgjidhje konkrete pér ményrén

e pérmirésimit té raportimit té rasteve té
trafikimit t& grave dhe vajzave, né dobi té
luftés sé pérbashkét, por t& munguar kundér
kétij fenomeni.

Gjetjet e monitorimit do té shérbejné pér
formulimin e disa rekomandimeve kryesisht
pér veté gazetarét, por edhe pér aktorét

e fjeré kryesoré né luftén ndaj trafikimit.
Kéto rekomandime do té synojné zhdukjen
e hendekut ekzistues mes medias, si njé
partnere né luftén kundér trafikimit, dhe
institucioneve publike pérkatése. Gjetjet do
t'u shpérndahen njé rrjeti aktorésh si:

1. Drejtuesve té mediave
2. Gazetaréve

3. Universiteteve/studentéve té
gazetarisé

4. Policisé/ zyrave té shtypit
5. OJF-ve



98,7%

lajm i shkurtér me 1 ose 2 paragrafe




® CAPITULLI 2
METODOLOG]JIA

Shqgipéria ka njé skené té larmishme
mediatike, me njé numér t& madh mediash
té shtypura, audiovizuale dhe online. Pér

fat té keg, mungojné té dhénat e tirazhit,
shikueshmérisé dhe lexueshmérisé pér
shtypin e shkruar, si edhe pér televizionet.

Kjo e véshtiréson pérzgjedhjen e kampionit,
pavarésisht se ekziston njé perceptim i
pérgjithshém lidhur me gazetat mé té médha
né treg, ose televizionet mé té shikuara.

2.1 KAMPIONI

Pér ciklin e paré té monitorimit, i cili mbulon
periudhén 1 shkurt - 31 dhjetor 2014,
monitorimi i medias né lidhje me trafikimin,
do té pérgendrohet ekskluzivisht né shtypin e
shkruar, pér shkak té rregullsisé sé paraqgitjes
té tij dhe ekzistencés sé arkivave faktike

té gazetave. Edhe pse media elektronike i
kushton réndési raportimit té trafikimit, jo

té gjitha mediat i hedhin kronikat e dités
rregullisht né faget e tyre online, ¢cka e bén té
pamundur krahasimin.

Arsyeja fjetér pse éshté zgjedhur media e

shkruar ka té béjé me faktin se disa nga
gazetat kryesore jané proné e kompanive
mediatike, té cilat pérfshijné edhe televizione
(Shgip-Top Channel, Gazeta Shqiptare-News
24, Shqgiptarja.com-AlReport). Njé sinergji e
tillé e mediave brenda kompanive bén gé
lajmet té kalohen nga televizioni né gazeta,
ndonjéheré edhe fjalé pér fjalé, sidomos kur
béhet fjalé pér investigime. Né kété ményre,
gazetat na japin disa té dhéna té asaj ¢ka
raportohet né televizione pér trafikimin.
Pér efekt té kétij monitorimi, do t'u referohemi
té dhénave té Unionit t& Gazetaréve
Shqgiptaré (UGSH). Sipas UGSH-sé, gazetat
e pérditshme né Shqipéri ndahen né tre
kategori:
1. Grupiiparé, me tirazh prej 5000-
18.000 kopjesh né dité:

a. Panorama

b. Dita

c. Sot

2. Grupiidyté, me tirazh prej 2500-
3000 kopjesh né dité:
a. Shqgip
b. Mapo



c. Gazeta Shqiptare
d. Shqgiptarja.com
e. Shekulli

3. Grupiitreté me tirazh prej 1500-
2000 kopjesh né dité:

a. Standard
b. Republika
c. 55

d. Tema

Né funksion t& metodologjisé sé kétij
monitorimi, do té pérfshihen vetém mediat e
grupit té paré dhe té dyté, gjithsej 8 gazeta
té pérditshme.

2.2 KRITERET DHE KUFIZIMET

U monitoruan 8 gazeta té pérditshme pér
periudhén 1 shkurt 2014-31 dhjetor 2014:
Panorama, Dita, Sof, Shqip, Mapo, Gazeta
shqgiptare, Shqgiptarja.com dhe Shekulli.

Metodologjia pérfshin instrumente matése si
cilésore ashtu dhe sasiore.

Né monitorimin cilésor, por edhe sasior,
variablat gé u shgyrtuan kishin té bénin me:

® Hapésirén gé i kushtohet trafikimit
- Nr. e fages (fage e paré, krye
lajm-faget e brendshme)
- Rubrika (aktualitet, kroniké,
sociale)

Zhanri i artikullit

- lajm

- reportazh

- investigim

- analizé

- opinion/ editorial

Burimet e pérdorura
- numri i burimeve né njé artikull
- larmia e burimeve

Terminologjia/gjuha e pérdorur pér:
- viktimat e trafikimit
- trafikimin dhe format e tij;

Ruajtja e té dhénave personale

dhe privacisé sé protagonistéve (té
mbijetuarat e trafikimit, punonjésit

e policisé gé hetojné ¢éshtjet e
trafikimit ose punonjésit socialé gé
merren me rehabilitimin e viktimave);

Mbulimi grafik/ilustrues i artikujve
(fotot e pérdorura);

Mbulimi i trafikimit si dukuri;

Llojet e trafikimit té raportuara:

- frafikim i brendshém/trafikim i
jashtém

- trafikim pér prostitucion/trafikim
pér lypje/ trafikim pér puné té
detyruar, efj.

Raporti midis artikujve

ndérgjegjésues dhe informativé mbi

trafikimin;



e Gazetarét gé shkruajné pér
trafikimin:
- gjinia
- profili

@ Raportimi i rasteve té trafikimit edhe
pas dités sé ngjarjes;

e Artikuj té lidhur drejtpérdrejt me
trafikimin/artikujt ku trafikimi nuk del
si temé gendrore, por pérmendef si
histori né njé artikull gé ka tjetér temé
né fokus/artikuj gé japin té gjithé
sinjalet e njé rasti trafikimi, por nuk
e identifikojné até si té tillé né trajtim
apo ferminologji.

Analiza dhe krahasimi i kétyre variablave
mbéshtetur né Manualin “Raportimi i rasteve
té trafikimit dhe dhunés ndaj grave dhe
vajzave” do té mundésojé njé kuadér té ploté
dhe té qarté té problematikés gé haset né
media pér raportimin e trafikimit. Gjithashtu,
monitorimi do té shérbejé edhe si bazé pér
formulimin e rekomandimeve konkrete pér
pérmirésimin e tyre.

Né njé ményré mé té pérmbledhur, mund
té themi se monitorimi pérpiget t'u japé
pérgjigje kétyre pyetjeve:

1. Cilat jané karakteristikat kryesore té
raportimit té trafikimit t& grave dhe
vajzave né shtypin shqgiptar?

2. Cili éshté kuptimi i trafikimit t& grave
dhe vajzave pér median shgiptare?

3. Cilat jané pikat e dobéta té kétij
raportimi dhe nga cilét faktoré
shkaktohen ato?

4. Cilat jané burimet kryesore té
informacionit gé pérdoren nga
media né raportimin e trafikimit té
grave dhe vajzave? Si kontrollohen
burimet?

5. Cili éshté raporti midis artikujve
informues, ndérgjegjésues dhe
investigativé pér rastet e trafikimit?

6. A ndikon gjinia dhe profili i
gazetaréve né cilésiné e raportimit té
trafikimit?

7. Cili éshté raporti midis raportimit
ditor dhe ndjekjes né vazhdimési té
rasteve té trafikimit?

8. Cili éshté raporti midis artikujve
pérshkrues dhe atyre analitiké?

9. Cili éshté raporti midis artikujve gé
shkruajné pér viktimat/té mbijetuarat
e frafikimit dhe ri-integrimin e tyre?

10. A pérputhen titujt me brendiné e
artikujve pér trafikimin e grave dhe
vajzave?

1. Si portretizohen graté dhe vajzat-
viktima te trafikimit? A seksualizohen
ato? A paragjykohen? A kritikohen/
fajésohen?

Rezultatet e gjetura u interpretuan né bazé
té praktikés mé té miré gazetareske dhe



Manualit “Raportimi i rasteve té trafikimit dhe
dhunés ndaj grave dhe vajzave”®

Duke gené se raportimi i trafikimit t& grave
dhe vajzave né media béhet edhe né
mediume té tjera si media elektronike, té cilat
kané edhe ndikim mé té madh tek audienca
pér shkak té mbérritjes mé té shpejté té lajmit
dhe teknologjive té pérparuara, pérfundimet
e kétij monitorimi do té kufizohen vetém me
raportimet e medias sé shkruar.

8 Manuali pér raportimin e trafikimit dhe dhunés ndaj
grave dhe vajzave, Tirané, 2014

Monitorimi i vitit t&€ ardhshém do té fokusohet
né mediumet televizive, duke e plotésuar
panoramén dhe zgjidhur kété kufizim té
pérkohshém.

9 Konventa e Kombeve té Bashkuara kundér krimit té
organizuar ndérkufitar, AP. Rez. 25, Aneksi |, UN. GAOR,
Ses. 55, Supl. Nr. 49, né 44, Dok OKB. A745/49 (Véll. 1),
2001. Konventa e Kombeve té Bashkuara kundér krimit té
organizuar ndérkufitar, AP. Rez. 25, Aneksi |, UNN. GAOR,
Ses. 55, Supl. Nr. 49, né 44, Dok OKB. A745/49 (Véll. 1),
2001.



® KAPITULLI 3
GJETJET E MONITORIMIT

3.1 KARAKTERISTIKAT KRYESORE TE
RAPORTIMIT TE TRAFIKIMIT TE GRAVE DHE
VAJZAVE NE SHTYPIN SHQIPTAR:

Raportimi rreth trafikimit té grave
dhe vajzave (TGV) né shtypin
shqiptar, edhe pse ka njohur rritje né
krahasim me vitin 2010, vazhdon té
mbetet reagues, i fragmentarizuar

dhe i mbéshtetur vetém te njé burim.

98.7% e artikujve pér trafikimin
e grave dhe vajzave jané lajme
telegrafike, pa kontekst apo analizé.

Mbeéshtetja kryesisht tek burimet
policore (64%) pér shkrimin e
artikujve tregon se né shtypin
shqgiptar, trafikimi konsiderohet mé
shumé si njé problem rendi dhe
sigurie, sesa njé problem social apo
i té drejtave té njeriut. Nuk ka asnjé
rast kur gazetarét t& marrin veté
nismén pér té shkruar rreth trafikimit
té grave dhe vajzave.

Raportimi rreth trafikimit t& grave
dhe vajzave né shtypin shqiptar i
“zhduk” viktimat e trafikimit. Viktimat
e trafikimit etiketohen réndom si
“prostituta’, si dhe pérdoren foto

té papérshtatshme pér ilustrimin e
artikujve gé lidhen me trafikimin, si
p.sh: botohen 32% foto té “vajzave
né rrugé’, krahasuar me 10% foto té
trafikantéve.

Trafikimi i genieve njerézore né
raportimin e shtypit té shkruar
vazhdon té ngatérrohet me
kontrabandimin e personave

(kalim i paligjshém i kufirit), ose té
pérdoret emértimi “trafiku”, né vend
té “trafikimit’, duke reflektuar njohje
té mangét, kuptim té cunguar ose
mosinteresim nga ana e gazetaréve
apo drejtuesve té tyre pér dukuriné e
trafikimit té grave dhe vajzave.

Raportimi rreth trafikimit & grave
dhe vajzave né Shqipéri mbetet
né nivelin e lajmeve telegrafike, té



cilat ndalen né shtresén e paré té
raportimit dhe nuk i japin pérgjigje
pyetjes “pse”. Vetém né 0.8% te
artikujve té monitoruar, vérehen
pérpjekje té pakta pér té hedhur
drité mbi shkaget dhe faktorét gé i
shtyjné graté dhe vajzat té bien pre
e trafikimit. Gjini té tilla si investigimi
dhe reportazhi mungojné plotésisht.
(0% artikuj)

Me pérjashtime té rralla, nuk
vérehen publikime té t& dhénave
personale té viktimave té trafikimit
(VT). Megjithaté, né 16 raste jané
publikuar té dhéna té tjera (mosha,
vendbanimi, profesioni), té cilat
gojné né identifikim té térthorté té
viktimave té trafikimit.

Né 31.5% té artikujve t& monitoruar,
edhe pse pérmenden elementé

té garté té trafikimit té grave

dhe vajzave brenda vendit pér
prostitucion, ai nuk raportohet si
trafikim i brendshém,. Kjo reflekton
njohje t& mangét té kuadrit ligjor té
ndryshuar dhe vendosje té gabuar té
theksit né raportim.

Riintegrimi i viktimave té trafikimit
éshté njé subjekt gé mungon né
artikujt rreth trafikimit t& grave dhe
vajzave (0%) .

Analiza e kétyre gjetjeve dhe pérkufizimi i
trafikimit si mé lart, na gon né konkluzionin
se kuptimi i trafikimit & grave dhe vajzave
pér shtypin shqiptar éshté i mangét dhe nuk
kuptohet si¢ duhet. Duke mos u raportuar
né gjithé gjerésiné e vet, por thjesht si njé
lajm kronike, i fokusuar ose tek trafikanti, ose
(rralléheré) te viktima, trafikimi paragitet

si njé marrédhénie e konsumuar midis dy
personave, dhe jo si njé dukuri gé ka shkage
specifike kulturore e shogérore dhe gé shkel
té drejtat njerézore té grave.

Arsyet pér kété gjendje té raportimit té
trafikimit t& grave dhe vajzave né shtypin
shgiptar mund té jené té shumta dhe té
natyrave té ndryshme, duke nisur gé nga
gjendja financiare e gazetave né Shqipéri,
raportet midis gazetaréve, redaktoréve,
kryeredaktoréve dhe pronaréve té gazetave,
fokusi i gazetés, burimet né dispozicion, etj.
Né kéto kushte, do té ishte e késhillueshme gé
té ndérmerrej njé studim tjetér pér gazetarét
dhe mediat gé shkruajné rreth trafikimit, i cili
té nxirrte né ményré té ploté dhe té thelluar
arsyet pér kété gjendje té raportimit mbi
trafikimin né Shqipéri.

3.2 TRAFIKIMI | GRAVE DHE VAJZAVE - NJE
PAMJE E PERGJITHSHME

Pér periudhén 1 shkurt - 31 dhjetor 2014, u



monitoruan aférsisht 2640 gazeta dhe u i artikujve éshté mesatarisht i pérafért. Sic

identifikuan gjithsej 245 artikuj gé trajtojné do ta shohim edhe tek analiza e burimeve,
géshtjet e trafikimit. Shpérndarja sipas nuk ka asnjé rast kur gazetarét t& marrin
muajve éshté si mé poshté: nismén pér té shkruar rreth trafikimit té

o . ) ) . grave dhe vajzave. Shgetésues mbetet fakfi
Sig shihet edhe nga grafiku, né muajt e paré gé, edhe pse né muaijin tetor té kétij viti pati
té vitit ka njé intensitet mé t&€ madh shkrimesh .41 60 veprimtari né kuadér & javés Anti-
pér trafikimin, ndérsa pas muajit maj, numri trafikim, numri i artikujve éshté ndér mé té

Grafiku nr. 1: Frekuenca e artikujve pér trafikimin e grave dhe vajzave sipas muajve

ulét krahasuar me muaijt e tjeré té vitit, duke
treguar ose njé mosinteresim té medias sé
shkruar pér t'u marré me kété tematiké, ose
qé aktivitetet jané ideuar mé shumeé rreth
mediave televizive.

Mé shumé se gjysma e artikujve té pérfshiré
né monitorim, 53.7 %, jané “mundési té

humbura’, ose artikuj ku trafikimi i grave dhe
vajzave nuk del si femé gendrore. Mundési
té humbura kemi quajtur ata artikuj té cilét
mund té trajtoheshin né kuadrin e trafikimit
té grave dhe vajzave, sipas pérkufizimit té
Konventés sé OKB-sé dhe Kodit Penal té
Shqgipérisé.

Grafiku nr. 2: Numri i artikujve té lidhur drejtpérdrejt me trafikimin e grave dhe vajzave

Koncepti i trafikimit pér vitin 2014 né shtypin
shqgiptar mbetet i lidhur kryesisht me
trafikimin jashté vendit, duke Iéné né hije njé
dukuri gé po merr pérmasa shgetésuese, si¢
éshté aii trafikimit t& brendshém. Nga 130
artikuj, té paktén 41, gé pérfagésojné 31.5%
té artikujve té kétij grupi, mund té kishin
trajtuar temén e trafikimit té brendshém, si

p.sh., né artikujt gé raportojné pér vajza apo
gra nga njé qytet gé “kapen” duke ushtruar
prostitucion né qytete té tjera, ose pér

rastet e zbulimit té bazave té prostitucionit
né gytete té ndryshme si Lushnje, Kaméz,
Fier, apo Tirané. Me pérjashtime té rralla,
né artikujt mbi operacionet e policisé

pér zbulimin e kétyre rrjeteve, flitet pér

Grafiku nr. 3: Subjektet e trajtuara né artikujt pér trafikimin e grave dhe vajzave

“pronaré biznesesh” dhe “prostituta’, duke
|éné ménjané faktin si kané pérfunduar ato
vajza e gra aty, pra nuk ka njé hulumtim té
shkageve.

Né artikujt gé lidhen drejtpérdrejt me
trafikimin, 61% e tyre jané lajme té shkurtra,
té kopjuara nga buletinet e policisé, me

stil telegrafik, gé flasin pér arrestimet e
personave té akuzuar pér trafikim té genieve
njerézore, apo pér ekstradime.

Pér fat té keq, edhe historité e vajzave té
trafikuara (10%), gé mund té hidhnin drité
mbi trafikimin nga piképamja njerézore
dhe té tregonin pasojat reale té tij né jetén
e viktimave dhe familjeve té tyre, jané mé
shumé “zbardhje” té detajeve té dosjes

sé pérgatitur nga prokuroria, ose nga
deponimet para policisé, dhe jo biseda

té drejtpérdrejta apo intervista me té
mbijetuarat. Vetém né dy raste kemi histori té
viktimave té trafikimit, té treguara nga veté
té mbijetuarat.

Mbéshtetja e madhe te burimet policore
tregon se trafikimi konsiderohet kryesisht
njé problem rendi dhe sigurie, dhe jo njé
problem social apo i té drejtave té njeriut.
Gazetarét gé shkruajné pér trafikimin jané
kryesisht gazetaré té kronikés, ¢cka bén

qé pjesa sociale té lihet e pambuluar. Kjo
shpjegon faktin pse nuk kemi asnjé histori
riintegrimi té vajzave ose hulumtim té
shkageve. Edhe ato shkrime gé tentojné té

shkojné disi mé né thellési, i marrin detajet
nga dosja e policisé, e cila nuk mund té jeté e
ploté nga piképamja e elementéve gé duhen
pér té pasqyruar njé histori trafikimi.

3.2.1 Llojet e trafikimit té pasqyruar né shtyp

Trafikimi pér géllime prostitucioni éshté tema
mbizotéruese né raportimet e monitoruara,
me njé numér modest artikujsh gé flasin

pér llojet e tjera té trafikimit- pér lypje apo
puné té detyruar. Ky mbizotérim mund té
shpjegohet me numrin e larté té deklarimeve
té policisé pér operacione gé lidhen me
trafikimin e grave dhe vajzave dhe me
mbéshtetjen e tyre vetém tek burimet
policore té trafikimit.

Trafikimi i t& miturve dhe shfrytézimiityre
pér lypje del né artikujt e marré nga media

e huaj (“Kalvari i tre fémijéve shqiptaré né
trafikuar né Greqj, ikja e arratisja” marré
nga gazeta greke “Kathimerini”) ose né
artikuj gé kané né fokus studime mé té

gjera rreth gjendjes sé fémijéve té rrugés (
“Fémijét e humbur, ¢do dité, njé i larguar nga
shtépia”), publikimi i raporteve nga vendet

e destinacionit (“Trafiku seksual i t& miturve
né Britani, shumica nga Shqipéria”), ose

nga akftivitete té zhvilluara gjaté javés anti-
trafikim, si p.sh: “Kukés, rriten rastet e dhunés
dhe té trafikimit t& fémijéve”.

Grafiku nr. 4: Llojet e trafikimit té pasqyruara né shtyp
O 0.8%

‘ Trafikim pér
lypje

té detyruar

3.3 RAPORTIM, INFORMIM APO
NDERGJEGJESIM?

Né rrafshin e zhanreve té pérdorur nga
shtypi né periudhén e monitoruar, vihet
re pothuaj mbizotérimi i ploté i lajmeve,

gjysma e té ciléve jané vetém njé paragraf.

Zgjatja e lajmit pértej njé paragrafi, varet
nga komunikata e policisé dhe réndésia e
ngjarjes - operacione té médha, arrestime té
shumta. Edhe né kéto raste, titujt e vendosur
synojné té béjné “bujé” me detaje gé nxjerrin
né pah heré skena seksi, heré detaje té
dhunimit -“Itali, tutori shqgiptar i thyen krahun

Mbéshtetja kryesisht tek burimet policore
pér shkrimin e artikujve tregon se né
shtypin shqiptar, trafikimi konsiderohet
mé shumé si njé problem rendi dhe
sigurie, sesa njé problem social apo i té
drejtave té njeriut. Nuk ka asnjé rast kur
gazetarét té marrin veté nismén pér té
shkruar rreth trafikimit t& grave dhe
vajzave.

NATYRA E BURIMEVE

64%

Policia




prostitutés”, “l vendosin numrin né doré pér té
treguar tarifén e shérbimit seksual,” “Pranga
né Durrés, vrau njé vajzé né ltali, e fshehu né
frigorifer. Vrasja para 18 vitesh, nuk i bindej
gé té punonte prostituté’, etj.

Vetém né disa raste theksohen shkaget gé i
kané shtyré vajzat dhe graté drejt trafikimit, si

p.sh., kushtet ekonomike - “U béra prostituté
me dhunég, familja jeton me paraté e mia’,
“Seks me 3 mijé leké: s’kemi mundési té tjera
mbijetese’, etj. Kur viktimat jané té rritura dhe
té punésuara, nuk diskutohet né njé plan mé
té gjeré pozita e brishté e femrés shqiptare.
Né anén tjetér, kur flitet pér té mitura,

Grafiku nr. 5: Zhanri i artikujve pér trafikimin e grave dhe vajzave

Lajm i shkurtér /
telegrafik (1 paragraf)

‘ Lajm i zgjeruar (mé
shumé se 1 paragraf)

‘ op/ed
O analiza

‘ reportazhe (0%)

‘ investigime (0%)

26



rralléheré jepen shkaget si, cenueshméria
psikologjike, probleme té familjes shqiptare,
prishja e lidhjeve tradicionale, efj.

Pér format e rekrutimit té viktimave té
trafikimit, mund té lexosh midis rreshtave,

né detajet e dosjeve té pérgatitura pér
gjykaté, ose edhe né titull: “Mashtronin vajzat
pér martesg, i shfrytézonin pér prostitute

né Zvicér’, "Arrestohen tre punonjése seksi,
ishin té punésuara si balerina né njé lokal’,
“18 vjegarja: Té dashurin e njoha né FB, mé
kérkoi té prostituoja’, “R. joshte t& dashurén
me dhurata, néna e 20-vjegares e denoncon
pér trafik(im)”.

Nga 245 artikuj, kemi vetém njé (1) opinion
né fagen e op/ed, lidhur me zbulimin e njé
baze prostitucioni né periferi té Tiranés,

i cili nxjerr né pah lidhjen midis varférisé
dhe prostitucionit. Megjithése, autori nuk e
pérmend drejtpérdrejt trafikimin, por kérkon
nga shteti liberalizimin e prostitucionit, dhe
nga ana tjetér, ndérhyrje pér reduktimin e
varférisé sé grave.

Né kategorizimin e shkrimeve si analiza,
jemi pérpjekur me déshirén e miré té fusim
ato shkrime té cilat pérpigen té paragesin
njé kéndvéshtrim ndryshe té fenomenit

té trafikimit, duke pérdorur té dhéna nga
raportet ndérkombétare, apo organizatat
jofitimprurése, edhe pse analiza kérkon

njé pérkufizim shumé mé té thelluar té tij.
Gjithashtu ka njé pérpjekje pér té analizuar

rastet e fémijéve gé trafikohen pér lypje/
shfrytézim seksual jashté vendit, duke ngritur
disa pyetje, té cilat gjithsesi nuk marrin

pérgjigje.

Artikujt ndérgjegjésues, té cilét mund

té marrin shkas nga nisma si agjo e
aplikacioneve elektronike pér parandalimin
e trafikimit, apo nga studime té ndryshme,
jané fare té pakét. Njé shembull i miré éshté
artikulli “Njé aplikacion anti-trafikim” gé

jep njé panoramé té zgjeruar pér llojet e
trafikimit dhe ményrat si mund té bihet pre e
tij.

3.4 TRAFIKIMI NE FAQE TE PARE

Vetém 14 raste, ose 5.3% e artikujve pér
trafikimin kané gené né fage té paré té
gazetave té monitoruara. Nga kéto, vetém
2 heré, artikujt pér trafikimin e grave dhe
vajzave kané gené krye lajm me titujt e
méposhtém (pasqyruar me té kuge né
kolonén fagja 1):

“Harta e prostitucionit-zv/
ministrja:spostohet né bregdet”.

“ E mitura akuzon biznesmenin- si u
mashtrua gjimnazistja dhe kércénimet
pér té mos ikur nga rrjeti”.

Grafiku nr. 6: Vendi i artikujve né gazeté

0.8%

Fagja 1
@ roaj

O Fage té brendshme

Lajmet pér TGV pérfundojné né fage té paré
kur béhet fjalé pér operacione té bujshme

té policisé pér shkatérrimin e bazave té
prostitucionit né vend ose jashté saj, dénime
té trafikantéve dhe raporte té Departamentit
Amerikan té Shtetit.

Natyrisht, fokusi éshté i ndryshém pér gazeta

té ndryshme, megjithaté edhe né ato raste
kur lajmi pér trafikimin e grave dhe vajzave
zé fagen e paré, géllimi éshté mé shumé
sensacioni, sesa ndrigimi i problemit. P.sh., né
artikullin me titull :

“Adoleshentja, seks né grup, arrestohet i
dashuri dhe babai i tij," nuk kuptohet gé

béhet fjalé pér shfrytézim prostitucioni té njé
té miture- gé sipas legjislacionit klasifikohet
si trafikim i brendshém, por pér njé “trill” té
njé adoleshenteje gé “bén seks né grup”. Ose
intervista e Zv/ministres sé brendshme, e cila
éshté dhe Koordinatore Kombétare pér Anti-
trafikimin, éshté lajméruar me njé titull gé
rreket té béjé bujé — “Harta e prostitucionit’-
sesa té lajmérojé pér rritjen alarmante té
rasteve té shfrytézimit t& grave dhe vajzave
brenda vendit pér prostitucion.

Njé mundési tjetér e humbur pér té folur pér
trafikimin e brendshém, éshté operacioni i
policisé né Elbasan, i cili zbuloi shfrytézimin e
njé studenteje pér prostitucion. Madje lajmi
qé pason ngjarjen, - shkresa e Ministrisé

sé Brendshme drejtuar komisariateve pér
mbajtjen nén mbikéqyrje té lokaleve té

natés- interpretohet né ményré té gabuar,
duke pérgjithésuar “studentet” gqé béjné
“prostitutat e luksit né lokalet e natés,” edhe
pse burimi kryesor nuk e pérmend njé gjé té
tillé. Duke anashkaluar pjesén e shtréngimit,
shfrytézimit, kércénimit dhe kushtet e tjera gé
i béjné vajzat té brishta ndaj trafikimit, vajzat
studente gati fajésohen gjykohen né grup
dhe nxirren para opinionit publik né njé drité
gé i bén ato té duken si “vajza té pérdala” gé
kané zgjedhur té “béjné” prostitutén e luksit,
né vend gé té mésojné.

3.5 TRAFIKIM PA VIKTIMA TRAFIKIMI

“Pér gazetarét, qé shkruajné pér trafikimin,
duhet té jeté e qarté se kur njé histori ka té
béjé me “prostituta’; né té vérteté ajo ka té
béjé me shkeljen dhe dhunimin e té drejtave
themelore té njeriut. Pa pasur parasysh
moshén, vendin nga viné, arsimin ose té
kaluarén, té gjithé kéto gra jané pikésépari
viktima. Asnjé punétore seksi nuk ka pranuar
me déshiré té rrihet, té pérdhunohet, ose té
detyrohet té drogohet”.

Njé nga problemet mé shgetésuese té
raportimit rreth trafikimit t& grave dhe vajzave
né shtypin shqgiptar mbetet gjuha gé pérdoret

19 Manual pér raportimin e rasteve té trafikimit dhe
dhunés ndaj grave dhe vajzave, UN Women 2014.

Grafiku nr. 7: Terminologjia e pérdorur pér viktimat e trafikimit dhe trafikimi
i grave dhe vajzave

pér to. Nése nuk flasim pér viktima trafikimi,
por pér “prostituta” (14 raste té konstatuara),
raportimi i dukurisé do té mbetet i mangét
dhe i pavérteté. Edhe pse tregohet njé kujdes
mé i madh né pérdorimin e shprehjeve lidhur
me vajzat e shfrytézuara pér trafikim, ne
krahasim me vitet e kaluara, sérish vihen

re pérdorime shprehjesh té gabuara pér
etiketimin e viktimave té trafikuara.

' prostituté

O viktimé e trafikimit

' e mbijetuar (0%)

' e démtuara

' gruaja gé shiste trupin e sgj

' trafiku

O trafik prostitutash/prostitucioni
O punonjése seksi

Shprehjet “punonte si prostituté”, “ushtronte
profesionin e saj” nuk jané té vérteta né rastin
e trafikimit t& genieve njerézore. Vajzat dhe
graté e trafikuara shfrytézohen, detyrohen

té punojné si prostituta dhe nuk “ushtrojné”
kurrfaré profesioni, pasi nuk e kané zgjedhur
até. Duhet té jeté e qarté se nuk ka prostituta
né trafikim.

SHEMBUJ TE PERDORIMIT TE GABUAR TE GJUHES
NE LIDHJE ME VIKTIMAT E TRAFIKIMIT

“Prostitutat, té gjitha me kombési rumune, punonin né rrugé té ndryshme né
Napolit...".

“Policia ka konfirmuar se jané shfrytézuar gjithsej 15 prostituta rumune, té
moshés 18-23 vjeg...”

“Afrikani, shpérndarés droge, géndronte prané njé prostitute shqiptare, teksa
ajo “po punonte...”.

“Itali, kapen tre shqgiptaré, vrané afrikanin se i largoi klientét prostitutés sé
tyre” “Itali, tutori shqgiptar i thyen krahun prostitutés’

“Tutori shqiptar rreh rumunin, u dashurua me prostitutén e ‘tij’ - njé shtetas
shqiptar dhe 5 persona té tjeré kané ushtruar dhuné ndaj njé prostitute dhe té
dashurit té saj rumun.... Tutorét e torturojné prostitutén...”

“Studente né Tirané, prostituté né Elbasan”.
“Tirané, shfrytézimi i studentes prostituté, vijojné hetimet’.

“Tirané, kamerierja prostituté, arrestohet pronari i hotelit, ............ e cila
detyrohej nga shefii saj pér té prostituuar me klientét...".

‘Prostituta shqiptare: maniaku m’i lidhi duar e kémbé, mund té mé
krygézonte dhe mua’.

“Itali, vdekja e klientit, réndohet pozita e prostitutés shqiptare’.

“Rrihet pér vdekje prostituta shqiptare”.

“Gjendet e masakruar prostituta shqiptare”.

“Prostitutat, sipas policisé, giendeshin né vendet e origjinés té shfrytézuesve...”
‘E zhdukura gjendet prostituté’.

SHEMBUJ TE PERDORIMIT TE SAKTE
TE GJUHES NE LIDHJE ME VIKTIMAT E
TRAFIKIMIT

"..pasi kishin detyruar prostituimin me dhuné té dy femrave nga
Lituania. Té dyja viktimat, nga fshatra té ndryshme té Lituanisé,
kané deklaruar se u kishin théné se do té fitonin para né Angli, duke
punuar né bare ose si pastruese...”

“Kéta té fundit kané realizuar martesa fiktive me vajzat e trafikuara
pér té kamufluar shfrytézimin e tyre si prostituta’

Njé rast specifik pérbén historia e S.B. nga
Fieri gé u gjet pa jeté né Francé dhe gé
gazetat e etiketuan si prostituté, pavarésisht
se né artikull flitet pér "njé konflikt pér
shfrytézimin e saj”. Vetém né njé rast,

gazeta ka marré reagimin e familjaréve gé

e kundérshtojné kété etiketim, ndérsa pér
pjesén tjetér i referohet policisé franceze

si “gruaja gé shiste trupin e saj”. Né njé

rast tjetér, fotoja e njé gruaje shqiptare té
pérshiré né njé hetim pér vrasje, etiketohet si
“prostituté’, paragitet me emér, mbiemér dhe
me foto, pa sqaruar pozicionin e saj nése
ishte njé punonjése seksi gé kishte zgjedhur té
ishte e tillé, apo nése kishte njé tutor.

Né disa artikuj, flitet pér rekrutim té

vajzave dhe grave “té cilat duke u maskuar
si kéngétare, valltare, kameriere apo
banakiere, ofrojné shérbime seksuale né
kémbim té parave” - dhe fotoja ilustruese
tregon punonjése seksi né rrugé. Formulimi i
fjalisé né kété ményré e zhvendos vémendjen
nga shfrytézuesit e tyre. Formulimi i sakté do
té ishte “femra, té cilat shfrytézuesit e tyre i
maskojné si kéngétare, valltare,...”.

Pse éshté e réndésishme té pérdoret termi

i duhur dhe jo etiketimet e mésipérme? E
para, pér shkak té ngarkesés negative gé
mbart fjala “prostituté’, né opinionin publik
shqiptar, e cila nuk tfregon asnjé lloj respekti
dhe mirékuptimi pér to. Fjala “prostituté”
éshté fyese pér graté dhe vajzat, sepse
pérdoret pér té sharé, prandaj duhet béré
dallimi. Po ashtu, nuk éshté e nevojshme

té jepen detaje me sa persona po shkonte
njé e mitur né momentin e arrestimit, apo

sa paguhej pér shérbimet seksuale, sepse

ky kéndvéshtrim e seksualizon lajmin, duke

e zhvendosur vémendjen nga shfrytézimi i
vajzave. Nése gazetarét nuk e béjné dallimin
midis viktimave té trafikimit dhe prostitutave,
si mundet njé lexues ta béjé dallimin mes kétij
titulli : “Rréfimi i prostitutés: i hodha valium,

i mora lekét” dhe “Gjendet e masakruar
prostituta shqiptare”?

Gjithashtu vérehet pérdorimi i gabuar i
termit “trafikim’, duke “shpikur” togfjalésha
geé jo vetém nuk kané kuptim nga piképamja
ligjore, por edhe e keqorientojné publikun

si p.sh., “trafik prostitucioni’, “trafik
prostitutash”(9 raste), etj. Kur themi “trafik
prostitutash’, graté dhe vajzat zhvlerésohen
né syté e publikut, pasi konsiderohen mall,
njésoj si trafikimi i IéEndéve narkotike, arméve,
etj. E njéjta gjé vlen edhe pér togfjaléshin, gé
tashmé fatmirésisht éshté né zhdukje, “trafiku
i mishit té bardhé” e cila e redukton femrén
né njé pjesé trupi, duke harruar se pas tij
fshihen genie njerézore jo vetém prej mishi e
gjaku, por edhe me shpirt e mendje.

Né 15 raste pérdoret gabimisht emértimi
trafik pér trafikim. Eshté e réndésishme

té pérdoren termat e duhur, pasi duhet

té kuptohet se béhet fjalé pér trafikimin e
genieve njerézore si njé akt kriminal, gé
pérfshin disa etapa sipas pércaktimit gé
kemi dhéné mé lart, dhe se pérmban né
vetvete trafikimin pér shfrytézim prostitucioni,

PSE ESHTE E RENDESISHME QE TE RAPORTOHET
ME KUJDES PER LLOJET E TRAFIKIMIT TE QENIEVE
NJEREZORE?

- Pérté ndérgjegjésuar publikun né lidhje me format e
rekrutimit (vajzat dhe familjarét e tyre);

- Pér té parandaluar shfrytézimin e métejshém té grave
dhe vajzave;

- Pér té krijuar njé opinion publik t& shéndoshé gé
kundérshton trafikimin si njé formé skllavérimi té grave
dhe vajzave dhe merr pjesé aktivisht né parandalimin
dhe denoncimin e tij;

- Pér té kuptuar gé pér trafikimin, fajtoré jané trafikantét
dhe jo vajzat dhe graté e trafikuara;

- Pérté lehtésuar ri-infegrimin e viktimave té trafikimit;

- Pér té ushtruar presion pozitiv ndaj strukturave
shtetérore, gé t& marrin masa pér parandalimin e
trafikimit, sidomos pér punésimin e grave dhe vajzave,
pér fugizimin ekonomik, shkollimin, dhe edukimin e
vazhdueshém té tyre.

Njé nga problemet mé shgetésuese té raportimit rreth trafikimit t& grave dhe vajzave né
shtypin shgiptar mbetet gjuha gé pérdoret pér to. Nése nuk flasim pér viktima trafikimi, por

pér “prostituta” raportimi i dukurisé do té mbetet i mangét dhe i pavérteté.

Shprehjet “punonte si prostituté”, “ushtronte profesionin e saj” nuk jané té vérteta né rastin e
trafikimit t& genieve njerézore. Vajzat dhe graté e trafikuara shfrytézohen, detyrohen té
punojné si prostituta dhe nuk “ushtrojné” kurrfaré profesioni, pasi nuk e kané zgjedhur até.

Duhet té jeté e garté se nuk ka prostituta né trafikim.



pér lypje, pér puné té detyruar, etj. Né kété Jané té paktén 19 raste né periudhén e
meényré jo vetém informojmé publikun, por monitoruar gé béjné kété konfuzion.
edhe e ndérgjegjésojmé até pér pasojat e
késaj veprimtarie té urryer. .
3.6 BURIMET E INFORMACIONIT PER
Né fund, por jo mé me pak réndési, vérehet se TRAFIKIMIN E GRAVE DHE VAJZAVE
termi “trafikimi i genieve njerézore” ngatérrohet

ose pérdoret pér kontrabandim té personave. ~ Problemi mé i madh dhe i vazhdueshém
i raportimit rreth trafikimit t& grave dhe

Grafiku nr. 8: Numri i burimeve té pérdorura pér artikujt mbi trafikimin e
grave dhe vajzave

o 98% ' artikuj me njé burim

O artikuj me dy burime

Grafiku nr. 9: Larmishméria e burimeve té pérdorura pér trafikimin e grave
dhe vajzave

' Policia

@ or

' Gjykata

' Prokuroria

O MB/koordinatori kombétar
O Media e hugj

O Familjarét

Q@

' Org. ndérkombétare

' Prefektura

' Shérbimi social shtetéror (0%)

O Té tjera

vajzave mbetet mbéshtetja te njé burim."
Né monitorimin toné artikujt gé kané
pérdorur mé shumeé se njé burim, duke

" Mbulimi i trafikimit & genieve njerézore dhe dhunés
né familje né median e shkruar ndér vite — Njé gasje
krahasuese, IOM, 2010

treguar urgjencén e pérmirésimit té kétij
elementi tejet té réndésishém té raportimit
numérohen me gishtat e njérés doré(5) ose
pérbéjné vetém 2%. Sipas Kodit té Etikés pér
Raportimin e trafikimit té grave dhe vajzave
"analiza kérkon mé shumé sesa njé burim”.

Edhe né artikujt me njé burim, nuk pérfshihen

té gjithé aktorét gé luftojné trafikimin. Sig

e tfregon dhe grafiku, 63 % e lajmeve pér
trafikimin, kané si burim té vetém policiné,
ndjekur nga mediat e huaja dhe organizatat
ndérkombétare.

Mbéshtetja vetém tek policia, pérvegse nuk
lejon njé raportim dhe analiza té thelluara,
krijon pérshtypjen e gabuar se trafikimi

i grave dhe vajzave éshté njé problem i
policisé dhe ¢éshtje e kronikave, duke léné
ménjané aspektet e tjera gé jané shpjeguar
né Manual: faktorét social-ekonomiké,
shéndetésorég, kulturorg, etj. Jo rastésisht,
shkrimet gé kané si burime organizatat
jofitimprurése jané ato gé sjellin njé pamje
tjetér té problemit dhe informacione mé

té pasura dhe té thelluara né lidhje me
trafikimin. Megjithaté, monitorimi tregon se
edhe brenda organizatave jofitimprurése,
organizatat gé punojné pér baraziné gjinore
dhe fugizimin e grave nuk pérdoren si
burime.

Nga ana tjetér, mbéshtetja vetém tek
deklaratat e policisé, i bén informacionet

gé jepen té pakuptueshme pér lexuesin.
P.sh. “Né shkresén drejtuar té gjithé
komisariateve, shprehet dhe shgetésimi pér
té ashtuquajturat prostituta té luksit,pér té
cilat nuk ka té dhéna né sistemin “Memex”. Ky
tekst éshté riprodhuar fjalé pér fjalé edhe né
njé gazeté tjetér, pa shpjeguar ¢faré éshté
sistemi Memex. Né analizén toné, ky artikull
konsiderohet njé rast i humbur, pasi me njé

material té tillé né doré, gazetari mund té
shkojé mé tej, pér té kuptuar mekanizmin se
si luftohet trafikimi, shkaqget e tij, eftj.

Né fund, por jo mé pak e réndésishme,

né gjithé kéto vite Shqipéria ka krijuar
kapacitetet e veta pér luftén ndaj trafikimit,
té cilat mund té pérdoren si burime né
lajmet gé mbulojné trafikimin, si¢ éshté
Komiteti Anti-trafikim, i cili pérbéhet nga 16
institucione. Gjithashtu, né Shqipéri gjenden
eksperté, juristé, punonjés socialé, studiues,
aktivisté, etj., gé jané marré me ¢éshijet e
trafikimit dhe kané njohuri té thelluara mbi to,
dhe gé jané pjesé e rrjeteve rajonale, té cilét
gjithashtu mund té merren si referenca kur
shkruhet pér trafikimin e grave dhe vajzave.

3.7 FOTOT

Para se té kalojmé te pérdorimi i fotove né
artikujt pér trafikimin e grave dhe vajzave,
duhet théné se 45% e artikujve nuk kané
pérdorur foto pér ilustrim, pasi japin lajme
telegrafike. Né 55% té rasteve kur ato jané
pérdorur, gjendja paragitet si mé poshté:

Megjithése ka njé pérmirésim né pérdorimin
e sakté té fotove pér té ilustruar historité e
trafikimit, sérish vérehet pérdorim i pavend
dhe i pakujdesshém i fotove té vajzave gé
shfrytézohen si punonjése seksi né rrugé.
Kéto lloj fotosh pérdoren tre heré mé shumé

38



Grafiku nr. 10: Fotot e pérdorura né shkrimet pér trafikimin e grave dhe vajzave

‘ Vajza né rrugé
O Viktima trafikimi
‘ Trafikanté

‘ Vende

O Gra té dhunuara
@ Crofik (0%)

sesa, pér shembull, né historité ku flitet pér
trafikanté té arrestuar, ose pothuaj aqg sa
fotot e policisé, duke béré gé gabimisht kjo
dukuri té shihet mé shumé si njé pérplasje
midis vajzave dhe policisé, sesa midis
policisé dhe trafikantéve. Ky pérdorim i
pakujdesshém vjen pikérisht nga mosnjohja
e mjaftueshme e dukurisé sé trafikimit dhe
barazimi i padrejté i punonjésve té seksit me
viktimat e trafikimit.

Manuali pér raportimin e trafikimit té
grave dhe vajzave udhézon gé né rastet

e arrestimeve apo dénimeve, duhet té
pérdoren fotot e trafikantéve té arrestuar,
dhe jo té vajzave né rrugg, si¢ ka ndodhur,
p.sh., né rastin e dénimit té dy véllezérve né
Shqipéri pér trafikimin e grave dhe vajzave.
Né dy raste, gra té pérfshira né rrjetin e
prostitucionit jashté vendit jané treguar me
emeér, mbiemér dhe foto, ¢cka pérbén veg té
tjerash, dhe shkelje té etikés né publikimin
e té dhénave personale té viktimave té
trafikimit.

Grafikét nuk jané pérdorur asnjéheré né
shkrimet pér trafikimin, edhe pse praktikat
mé té mira né kété drejtim e rekomandojné
pérdorimin e tyre si njé ményré e thjeshté, e
kuptueshme dhe ilustruese pér fenomenin, gé
nuk démton individin.

Njé praktiké e miré gé vihet re dhe duhet
nxitur éshté pérdorimi i fotove ilustruese té
grave té dhunuara, pér té treguar se trafikimi

éshté njé dukuri gé béhet me shtréngim, me
dhuné, etj. Gjashté rastet e shénuara pér vitin
2014, duhen nxitur té& pérdoren né raportimin
e késaj dukurie.

3.8 KONFIDENCIALITETI DHE PUBLIKIMI ITE
DHENAVE PERSONALE

“Trafikimi i genieve njerézore éshté njé dukuri
komplekse dhe njé praktiké e urryer. Nése
jeni angazhuar né pérgatitien e njé artikulli
rreth trafikimit té genieve njerézore, ¢éshtjet
mé té médha té etikés sé raportimit rreth
njerézve té pambrojtur dhe té prekur nga
trafikimi, t&€ mbijetuarit e tij, duhet té jené

né gendér té té gjithé hapave té ardhshme.
Kur raportoni drejtpérdrejt gjaté punés me
viktimat, duhet té béni kujdes pér té mbrojtur
identitetet e personave gé kané vendosur té
flasin dhe té tregojné historité e tyre””

Nga monitorimi rezulton se pérgjithésisht
ruhet anonimiteti i viktimave té trafikimit ose
i vajzave gé trafikohen pér prostitucion, por
ka njé rritje té elementéve té identifikimit

té térthorté, sig jané inicialet e emrit dhe
mbiemrit, mosha dhe vendbanimi (16 heré)
ose origjina.

2 Manuali pér raportimin e rasteve té trafikimit dhe
dhunés ndaj grave dhe vajzave, 2014

Grafiku nr. 11: Té dhénat personale té viktimave té trafikimit

' Emri mbiemri

Kjo praktiké éshté veganérisht e dukshme né Né kété piképamije, sé pari, deklaratat e
rastin e viktimave té trafikimit t& brendshém, policis€, por edhe gazetarét duhet té jené
ku nuk mungojné as rastet e identifikimit té té kujdesshém gé té mos japin té tilla té
drejtpérdrejté, si né rastin e njé t& miture dhéna gé ¢ojné né identifikimin e viktimave
né Durrés, e cila u arrestua me akuzén e té trafikimit. Njé rrugé e mesme do té ishte
“ushtrimit té prostitucionit”. dhénia vetém e moshés, p.sh., pa dhéné

detaje té llojit si, viti i studimit, universiteti ku



studion dhe origjina, apo lokali ku punonte. 3.9 NDJEKJA E LAJMEVE

Duhet kuptuar se, né ¢do rrethané, vajzat o ) ) ]
dhe graté e trafikuara, brenda dhe jashté Ndjekja e lajmeve edhe pasi ato ndodhin,
vendit, jané viktima dhe, si té tilla, duhen VGZhd?”.fe mbe’r.ejr nje fjeter piké e dok?e’r ne
mbrojtur nga riviktimizimi gé vjen pér shkak raportimin e frafikimit té grave d.he vajzave,
té stigmés dhe paragjykimit. Detyra e po .c.iuhefr.’rheks.ugr'se ky n.uk"esfj’re Prcib!em
gazetaréve, si edhe e aktoréve 1é tjerg, éshte ~ Vefem per frafikimin, pasi né pérgjithési

mbrojtja dhe fugizimi i viktimave. né median shgiptare nuk ndigen rastet gé
raportohen.

Grafiku nr. 12: Ndjekja e rasteve té trafikimit té grave dhe vajzave pas dités sé ngjarjes

' Ngjarje dite
(O Ndjekje (Follow-up)

() 98.8%

Né monitorimin toné, nga 243 artikuj, vetém
tre e kané ndjekur njé ngjarje gé lidhej me
trafikimin). Vetém ndjekja e lajmit mund té na
japé njé panoramé meé té ploté té ngjarjes,
duke i pasuruar té dhénat e marra nga
komunikatat e policisé me kéndvéshtrime

té reja, si p.sh., me té dhéna té familjaréve,
gjykatave, prokurorisé, etj.

Raportimi i njé rasti trafikimi vetém si njé
ngjarje e dités na e kufizon pamjen, duke
mos lejuar bérjen e analizave té thelluara,
si dhe duke mos u dhéné mundési paléve
té pérfshira né ngjarje té japin versionin e
tyre. P.sh., nése raportojmé vetém arrestimet
pér trafikim dhe jo vendimet e gjykatave
pér to, mund té krijohet ideja se shumica e
arrestimeve pér trafikim nuk procedohen
deri né fund. Nése kjo éshté e vérteté, cilat
jané shkaget? Nése kjo ndodh pér shkak té
mos ndjekjes sé lajmit, atéheré krijohet njé
shtrembérim i situatés né terren.

Shpesh heré flitet pér goditje té bazave té
prostitucionit, por shumé pak pér fatin e
métejshém té atyre gé kané pérfunduar né
kété rrjet, sidomos té grave dhe vajzave. Njé
numér artikujsh si, “Prostitucioni né gendér
té Tiranés, bazé me klienté VIP” “Goditet
baza e prostitucionit, 6 persona né pranga
né Fier’, "Seks me 20-50 mijé leké, kapet
vajza e klientét’, “Lokali i fshatit né Lushnjé,
bazé prostitucioni” nuk japin informacion té
métejshém se ¢faré ndodh pas operacioneve
té policisé: cili éshté fati i kétyre vajzave

dhe grave? Qéndrojné né burg pér akuzén
e ushtrimit t& prostitucionit? Rehabilitohen?
Ndihmohen? Cfaré ndodh me familjet e
tyre? Fémijét e tyre? Kéto jané tema té pa
eksploruara, pérgjigjet e té cilave mund té
gjenden vetém né ndjekjen e métejshme
té rasteve té raportuara. Prandaj themi se
raportimi i trafikimit t& grave dhe vajzave
mbetet i fragmentarizuar, i izoluar dhe i
paploté.

Nga ana tjetér, né ¢do lajm pér arrestimet
pér trafikim fshihet gjithmoné njé apo disa
gra té trafikuara, té cilat mund té kené

dicka pér té treguar. Duke folur vetém pér
arrestimet dhe té arrestuarit, kontribuojmé né
“zhdukjen” e grave dhe vajzave té trafikuara,
duke e béré kété njé proces té njéanshém,
ndérkohé gé publiku ka nevojé té dijé ¢'éshté
béré me té mbijetuarat e trafikimit, nése

ato po ri-integrohen, si po integrohen, etj.
Njé dosje e bujshme si gjo e 16 vjecares gé
denoncoi njé rrjet trafikimi,’E mitura akuzon
biznesmenin: Si u mashtrua gjimnazistja

dhe kércénimet pér té mos ikur nga rrjeti”
nuk mund té lihet né gjysmé té rrugés. Kjo
flet pér kanosje, friké. C'éshté béré me kété
vajzé? Si funksionon drejtésia pér viktimat

e trafikimit? Po me familjen e saj? Cili éshté
mesazhi gé i japim publikut? Té denoncojé
apo té keté friké? Kéto jané pyetje gé mund
t'u shérbejné gazetaréve pér ndjekur rastet

e trafikimit, i cili si¢ e thamé ka disa etapa,
por gé fatkegésisht raportohet sikur fillon dhe
mbaron me policiné dhe veprimet e saj.

3.10 GAZETARET

77.9% artikujve gé lidhen me trafikimin, jané
pa autor. Kjo situaté reflekton né njérén ang,
mungesén e vémendjes ose mosinteresimin

nga ana e medias sé shkruar pér fenomenin
e trafikimit, duke e pasqyruar até vetém né

lajme shkurt me njé paragraf té kopjuar nga
buletinet e policisé - madje né njé rast edhe

me njé rresht - dhe nga ana tjetér, mungesén
e njohurive té thelluara apo kuptimin e

drejté té trafikimit nga ana e gazetaréve.
Megijithése ka njé numér mé té madh vajzash
(11.5%) gé shkruajné pér trafikimin sesa
djemté (5.3%), kjo gjé nuk ndikon né cilésiné
e artikujve, né kuptimin gé nuk ka mé shumé
burime, analiza, apo pérdorim té sakté té
termave, varésisht nga gjinia e autoréve.

Grafiku nr. 13: Gjinia e gazetaréve qé shkruajné pér trafikimin e grave dhe vajzave

@ remér
O Mashkull
' Iniciale
' Pa autor

Gazetarét gé shkruajné mé shpesh pér gé shkruajné rrallé, si p.sh., korrespondentét

trafikimin jané gazetarét e kronikés, gé ciléve u kérkohet t& mbulojné té gjitha
mbulojné policiné dhe gjykatat, té ndjekur ngjarjet né njé qgytet, duke filluar nga kultura
nga korrespondentét e rretheve dhe mé deri tek spitalet e sporti. Megjithaté, kur
rrallé nga gazetaré té lajmeve sociale apo korrespondentét e ndjekin lajmin pértej dités
dhe kulturore. Vihet re se gazetarét gé kané sé ngjarjes, prodhojné histori mé té mira sesa

shkruar mé shumé se njé heré mbi trafikimin gazetarét e kryeqytetit.
kané cilési mé té miré raportimi se té tjerét

Grafiku nr. 14: Profili i gazetaréve qé shkruajné pér trafikimin e grave dhe vajzave

' Kroniké
O Sociale
' Kulturé

' Korrespondenté

' Té tjeré

Gazetarét e lajmeve sociale jané pérfshiré
né lajme pér trafikimin kur ka pasur nisma
gé lidhen me mbéshtetjen e viktimave té
trafikimit si p.sh., sigurimi i shpenzimeve
shéndetésore, ndérsa gazetarét e lajmeve
kulturore jané pérfshiré kur ngjarje té tilla

si, Festivali i Filmit pér té drejtat e njeriut ka
pasur né fokus dokumentaré me subjekt
trafikimin e grave dhe vajzave. Né njé rast
tjetér, tema e trafikimit éshté pasqyruar
pérmes sensacionit té shkaktuar nga njé
intervisté me njé aktor té njohur, té titulluar,
“Si i kam njohur uné prostitutat”. Pér fat té
miré, aktori ka béré njé dallim shumé té
garté midis atyre gé shfrytézohen dhe atyre
gé kané zgjedhur té punojné si punonjése
seksi, duke dhéné njé informacion té vyer pér
lexuesit.

Duke gené njé dukuri shumé-dimensionale,
trafikimi kérkon gazetaré té pérgatitur jo
vetém té kronikés, por edhe té specialiteteve
té tjera. Ndoshta ndarja e vjetér sipas
rubrikave - lajme politike, sociale, kulturore,
sportive, ekonomike - e gazetave shqiptare,
nuk e ndihmon kété shumé-dimensionalitet
té shpérfaqget si duhet, ngagé gazetarét jané
té specializuar vetém né njé fushé. Pérvoja e
vendeve té tjera né riformulimin e rubrikave,
e ndjekur né njé masé té vogél edhe nga
disa gazeta shqgiptare, do té ndihmonte

né profilizimin e gazetaréve sipas modelit
profesional té pérgjithshém.

KAPITULLI

Né bazé té gjetjeve té kétij monitorimi, i cili pérfshiu 8 gazeta té pérditshme
pér njé periudhé 11 mujore, éshté e qarté se cilésia e raportimit rreth trafikimit
éshté larg té genit profesionale dhe e ploté. Kétu kontribuojné njé séré
faktorésh, duke nisur gé nga gjendja financiare e gazetave, statusi i gazetarit,
tregu mediatik, pavarésia editoriale dhe profesionalizmi i zyrave té shtypit.
Rekomandimet e kétij monitorimi synojné té ofrojné disa alternativa konkrete
dhe té realizueshme apo hapa gé aktorét, dhe jo vetém ata mediatiké, mund
té ndérmarrin pér pérmirésimin e situatés:

Kur shkruajné pér trafikimin, sa heré gé kané véshtirési pér pérdorimin
e termave apo médyshje né lidhje me informacionin e pércjellé,
gazetarét duhet t'i referohen manualit pér “Raportimin e rasteve té
trafikimit dhe dhunés ndaj grave né Shqipéri”. Ky manual mund té
gjendet né Zyrén e Koordinatorit Kombétar pér Anti-trafikimin prané
Ministrisé sé Brendshme.

Korrespondentét e rretheve duhet té pérfshihen né trajnimet e
ofruara nga aktoré té ndryshém pér raportimin e trafikimit, duke
pasur parasysh prirjen e trafikimit t& brendshém. Kur éshté e mundur,
trajnimet pér raportimin e trafikimit duhet t& kombinohen me trajnime
pér raportimin e diversitetit gjinor, barazisé gjinore, efj.

Duhet té gjendet ményra e pérfshirjes sé redaktoréve dhe sidomos
kryeredaktoréve né trajnimet mbi trafikimin, duke gené se jané ata gé
vendosin pér titujt dhe lajmet e fages sé paré.

Gazetarét duhet té pérdorin sa mé shumé burime, minimalisht mé
shumé se njé, duke zgjeruar bashképunimin me organizatat gé
mbrojné té drejtat e njeriut, sidomos me ato té grave, me eksperté
vendas dhe té huaj. Zérat e viktimave té trafikimit dhe té familjaréve té
tyre duhet té zéné mé shumé vend né historité pér trafikimin.

Organizatat pér mbrojtjen e té drejtave té grave duhet té jené mé
aktive dhe té bashképunojné me gazetarét, pér té véné né dukje
shkaget, nismat dhe sidomos rehabilitimin e viktimave té trafikimit.

Organizatat gé ofrojné shérbime pér té mbijetuarat nga trafikimi
duhet té ofrojné informacion pér portokollet apo procedurat gé
duhet té ndjeké njé gazetar pér t& marré mé shumé informacion, por
edhe gazetarét nga ana e tyre duhet té interesohen pér t'i njohur
dhe respektuar kéto procedura, té cilat béhen shpesh hendek mes dy
paléve.

Kur shkruajné pér trafikimin, gazetarét duhet té shkojné pértej shtresés
sé paré té raportimit dhe t'i pérgjigjen pyetjes “pse”. Gazetarét duhet
té ofrojné mé shumé analiza dhe kontekst, duke iu referuar kuadrit
ligjor dhe pérpjekjeve pér ri-integrim, pa démtuar privatésiné e té
mbijetuarave nga trafikimi.

Sé pari, zyrat e shtypit né polici dhe pastaj gazetarét duhet té tregojné
kujdes né pérdorimin e sakté té termave apo té akuzave gé lidhen me
veprén penale té trafikimit, si dhe té ofrojné mbrojtje mé té madhe pér
té dhénat personale té viktimave.

Pérdorimi i fotove né artikujt pér trafikimin e grave dhe vajzave
duhet té béhet né pérputhje me brendiné e lajmit. Kur éshté e
mundur, organet e drejtésisé duhet té& ndihmojné gazetarét me
foto té té arrestuarve/dénuarve pér trafikim, sepse né mungesé té
tyre, gazetarét do té pérdorin foto ilustruese gqé ekspozojné vajzat
e shfrytézuara. Né mungesé té fotove, pérdorimi i grafikéve éshté

gjithashtu njé alternativé shumé e miré, pér té shogéruar shkrimet pér
trafikimin.

Ndjekja né vijimési e rasteve té trafikimit éshté e réndésishme, pér té
treguar gé trafikimi éshté njé tmerr gé ka njé fund dhe gé trafikantét
dénohen.

Gazetarét nuk duhet té pérdorin asnjéheré fjalén “prostituté” né
shkrimet gé kané lidhje me trafikimin. Gjithmoné duhet béré dallimi
midis viktimave té trafikimit dhe punonjéseve té seksit. Formulimi i
fjalive duhet té tregojé qarté se vajzat jané shfrytézuar. Etiketimet
e padenja dhe fyese ndihmojné né stigmatizimin e métejshém té
viktimave, duke ua véshtirésuar ri-integrimin né shoqgéri. Gjithashtu,
titujt duhet té nxjerrin né pah problemin dhe jo sensacionin.

Historité e riintegrimit té viktimave té trafikimit duhet t& zéné meé
shumé vend né faget e gazetave.

Duhet paré mundésia pér njé kurs né programin Master té gazetarisé
pér raportimin e trafikimit sipas shembullit magedonas, pér njé kuptim
mé té gjeré té trafikimit nga gazetarét, dhe jo vetém té kronikés.

Duhet té ndérmerret njé studim pér té kuptuar arsyet e raportimit té
pamjaftueshém dhe té pasakté rreth trafikimit né shtypin shqgiptar.

